«Мектептегі жасөспірімдердің физикалық және психикалық денсаулығын нығайту және деструктивті мінез-құлықтың алдын алу бағдарламасы»

Мектеп директоры  Мұқажанова Лаззат Өндірісқызы сөз сөйледі. БҰҰ балар қоры (ЮНИСЭФ) ұсынылған Ақмола облысы бойынша 2018 жылдарға арналған кәмелет жасқа толмағандар арасындағы суицидтердің алдын алуға байланысты жаңадан бағдарламаның енгізілгенін атап өтті. Күнделікті жасөспірімдердің тыныс-тіршілігін қадағалау – олардың өмір қауіпсіздігін нығайта түсетінін ескерте кетті. Сонымен қатар бағдарламаның басты талабы - әр мұғалім оқушының жан дүниесіне үңілетін болса, дер кезінде оның мәселесін тауып, дұрыс бағыт беруге негізделеді. Мектеп психологы Жанаидарова Гүлмайра Амантаевна бағдарламаның енгізілуі жөнінде Білім және ғылым министрлігінің, Денсаулық сақтау министрлігінің, Ішкі істер министрлігінің және Қызылорда облыстық білім басқармасының бұйрығымен таныстырды. Мұғалімдерге  психикалық денсаулық туралы мағлұматтар айтып, бағдарламаның маңыздылығы мен өзектілігін түсіндірді. Бағдарлама аясында жүргізілетін жұмыс түрлерімен таныстырды: ата-аналарды ақпараттандыру, мектеп қызметкерлерін оқыту, оқушылардан сауалнама алу, хабардарлығын арттыру. «Егер де біз тәуекел топтағы баланы дер кезінде анықтайтын болсақ, оның өз-өзіне қол жұмсау қаупін сейілтетін боламыз», деп атап айтты. Бағдарлама бойынша мектеп ұжымының алатын орны ерекше екеніне көз жеткізді.
 «Суицид мәселесінің ауқымы мен қауіп факторлары» 

Жанаидарова Г.А. статистикалық мәліметтерге сүйене отырып Қазақстан Республикасының жасөспірімдер арасында өз-өзіне қол жұмсау кең етек алып бара жатқанын айтып өтті. Соңғы 2014 жылдың 10 айлық көрсеткіш бойынша Қазақстан ТМД елдерінің ішінде 2 орында тұрғанын баяндап, мәселенің ауқымдылығына тоқталды. Жасөспірім шақтағы өз-өзіне қол жұмсауға қандай факторлар итермелейтінін ашып көрсетті. Мектеп тарапынан жасөспірімдерге қандай қолдау көрсетуге болады, олармен қай бағытта жұмыстар атқарылатынына тоқтала кетті. Мектеп мұғалімі «егер біз аталған қауіп факторларын оқушы бойынан байқайтын болсақ, біз өзіміз жұмыс жасаймыз ба, әлде тиісті маманға ескертуіміз керек па?» деген сауал қойды. Мұғалімдер дәріс барысында үйренген тәжірибелерімен бөлісе отырып, мәселені шешуге ұмтылды. Мектеп психологы оларға «вахтерлар» психотерапевтік қызмет атқармайтындығын ескертті.

«Қауіп-қатер тобына жататын балаларға көмек көрсетудегі мұғалім рөлі» 

Психолог тәуекел топты анықтаудағы мектеп қызметкерлерінің әрекетіне тоқталды: «Егер сіз баланың көңіл-күйі жоқ, бойында ешқандай қызығушылықтың нышаны байқалмаса, сабақ үлгірімі төмендеп, көзінен үмітсіздік байқасаңыз дереу әрекетке көшіңіз. Оған маман тарапынан көмек көрсетілем дегенше оған қамқор болыңыз. Әңгімелесуге, оның мәселесін шешуге болатынына, тіпті арнайы мамандардың қызметтерін білетініңізді айтыңыз. Дұрыс сұрақтар қоя біліңіз. Өмір сүрудің керемет жақтарын айтып, оның өмірге деген оң көзқарасын қалыптастыруға ықпал жасаңыз. Сонымен қатар егер мұғалім тәуекел топтағы оқушыны анықтасаңыз, оған көмек көрсетуден бас тартпаңыз. Сіз оның өмірін сақтап қалуыңыз әбден мүмкін», деп сөзін аяқтады. Дәріс соңында мұғалімдер мен қызметкерлерге сенім телефондары беріліп, оларға дәрістің қысқаша мазмұны берілген үнпарақтар таратылды. 

